
ከከፍያ ጋር የሚሰጥ እረፍት ፈቃድ፣ 
OFLA እና PAID LEAVE OREGON 

አጠቃቀም 

ቤተሰቦቻችን፣ ጤናችን እና ደህንነታችን ላይ ተፅእኖ ለሚያሳድሩ አንዳንድ ወሳኝ የህይወት ጊዜያት 
በኦሪጎን ውስጥ ያሉ ሰራተኞች ከክፍያ ጋር የሚሰጥ ፈቃድ እንዲወስዱ የሚያስችል አዲስ 
ፕሮግራም። 

የPaid Leave Oregon ጥቅማ ጥቅሞች፣ OFLA እና የሰራተኞች ከከፍያ ጋር የሚሰጥ እረፍት 
አጠቃቀም 

Paid Leave Oregon እና Oregon Bureau of Labor & Industries (BOLI፣ የኦሪገን የሰራተኛ እና 
ኢንዱስትሪዎች ቢሮ) ይህን ሰነድ ያዘጋጁት ሰራተኛው ያገኘውን የተከፈለበት እረፍት ለመጠቀም ሲጠይቅ 
(ለምሳሌ የሽርሽር እረፍት፣ የሕመም ፈቃድ ወይም የግል ጊዜ) ሰራተኛው በPaid Leave፣ በOregon 
Family Leave Act (OFLA) ስር ወይም በሁለቱም መሰረት የሕግ ጥበቃ ያለው ፈቃድ ቢወስድም 
ባይወስድ የሰራተኛውንና የአሰሪውን መብቶችና ግዴታዎችን ለመዘርዘር እንደ አጠቃላይ የፕሮግራም 
ማነጻጸሪያ እንዲያገለግል ነው። የህግ ወይም የገንዘብ ነክ ምክር ለመስጠት የታሰበ አይደለም፣ እንዲሁም 
ሊሆኑ የሚችሉ ልዩ ሁኔታዎችን ሁሉ አያካትትም። እያንዳንዱ ፕሮግራም የተለያዩ መስፈርቶችና 
መለኪያዎች አሉት (የOFLA/Paid Leave ማነጻጸሪያ ቻርትን ይመልከቱ)።  

ሰራተኞች በሁለቱም OFLA እና Paid Leave ለሚሸፈንና ብቁ ለሆነ ጉዳይ ፈቃድ ከወሰዱ፣ በOFLA እና 
Paid Leave ስር ፈቃድ መውሰድ አለባቸው። ይሁን እንጂ፣ በእያንዳንዱ ፕሮግራም ስር ከሚሰጡ 
ጥቅማ ጥቅሞች በተጨማሪ የሰራተኛውን ከክፍያ ጋር የሚወሰድ እረፍትን አጠቃቀም በተመለከተ 
የOFLA እና Paid Leave ሕገ ደንቦች እና አስተዳደራዊ ህጎች ይለያያሉ። ይህ ሰነድ በተደጋጋሚ ለሚጠየቁ 
ጥያቄዎች መልስ ይሰጣል፣ እንደዚሁም ሰራተኞች እና አሰሪዎች በOFLA እና Paid Leave ስር ስላላቸው 
መብቶች እና ግዴታዎች አጠቃላይ እይታ ይሰጣል። 

አሰሪዎች በOFLA እና Paid Leave ስር ለተመሳሳይ ብቁ የሆነ ክስተት ፈቃድ ለመውሰድ ብቁ ለሆነ 
ሰራተኛ በጣም አጋዥ የሆኑትን የሕገ ደንቦቹን እና የአስተዳደር ደንቦችን ክፍሎች መተግበር አለባቸው።1   

https://secure.sos.state.or.us/oard/viewSingleRule.action?ruleVrsnRsn=208360

ጥያቄ፦ ሰራተኛው OFLA እና Paid Leave በተመሳሳይ ጊዜ ሲወስድ ያገኘውን የእረፍት ጊዜ 
እንዲጠቀም ይፈቀድለታል? 

መልስ፦አዎ፣ ሰራተኞች በማንኛውም የOFLA ወይም Paid Leave የሚሸፈን ፈቃድ ላይ ሳሉ 
የተገኘ የተከፈለ የህመም ፈቃድ፣ የእረፍት ጊዜ ወይም ሌላ የተከፈለበት እረፍት እንዲጠቀሙ 
ይፈቀድላቸዋል።  

ጥያቄ፦ ሰራተኞች የPaid Leave ጥቅማጥቅሞችን እና ያገኙትን የተከፈለበት የእረፍት ጊዜ 
በተመሳሳይ ጊዜ መውሰድ ይችላሉ? 

መልስ፦አዎ፣ ሰራተኞች የተከፈለበት የሕመም ፈቃድ፣ የእረፍት ጊዜ ወይም የተከፈለበት እረፍት 
በሚወስዱበት ወቅት የPaid Leave ጥቅማ ጥቅሞችን ሊያገኙ ይችላሉ።2 

ጥያቄ፦ ሰራተኞች OFLA እና Paid Leave በተመሳሳይ ወቅት በሚወስዱበት ጊዜ ያገኙትን 
የሚከፈልበት ዕረፍት እንዲጠቀሙ አሰሪ ማስገደድ ይችላል? 

መልስ፦የለም፣ ሰራተኛው የPaid Leave ጥቅማ ጥቅሞችን ከማግኘቱ በፊት ወይም እያገኘ እያለ 
የሚከፈልበት እረፍቱን እንዲጠቀም ማስገድድ አይችልም። የPaid Leave ድንጋጌ ከOFLA የበለጠ 
ለጋስ ሲሆን፣ አሰሪው ሠራተኛው የPaid Leave ጥቅማ ጥቅሞችን ከማግኘቱ በፊት ወይም እያገኘ 
እያለ የሚከፈልበት እረፍቱን እንዲጠቀም ማስገድድ አይፈቅድለትም።  

ጥያቄ፦ አሰሪው ሰራተኛው የሚገባውን ከክፍያ ጋር የሚሰጥ እረፍት እንዲጠቀም የሚያስገድድ 
የሕብረት ድርድር ወይም ሌላ ሕጋዊ ስምምነት ካለውስ? 

መልስ፦የOFLA እና Paid Leave ጥቅማ ጥቅሞችን የሚያገኝ ሰራተኛ የሕብረት ድርድር 
ስምምነትን ጨምሮ በጽሁፍ ስምምነት የሚገዛ ከሆነና ስምምነቱም የሰራተኛውን የሚከፈልበት 
እረፍት አጠቃቀም የሚመለከት ልዩ ድንጋጌ ካለው፣ ስምምነቱ በOFLA ወይም Paid Leave ላይ 
ተፈጻሚ ከሆኑ ሕጎች ጋር ካልተቃረነ ተፈጻሚ ይሆናል። ስምምነቱ ከክፍያ ጋር የሚሰጥ ፈቃድ 
የሚወስድ ሰራተኛ ላይ ተፈጻሚ ከሆነ፣ አሰሪው ሰራተኛው የሚገባውን እረፍት ከክፍያ ጋር 
እንዲወስድ ሊፈቅድለት ይችላል፣ ነገር ግን ማስገደድ አይችልም። አሰሪዎች Family and Medical 
Leave Act (FMLA፣ የቤተሰብ እና የህክምና ፈቃድ ሕግ) ሰራተኞች ያገኙትን የእረፍት ጊዜ 
እንዲጠቀሙ የሚፈቅድላቸው መሆን አለመሆኑን ከጠበቃ ጋር ማረጋገጥ አለባቸው። 

